
Euskal jaiak • Ordizia 

Euskallabelaren eguna 
Giro aparta izango da gaur egun osoan azoka berezian 

Besteak beste, fruta eta barazkiak salduko dituzte, eta lehiaketak egingo dira gaur. 

Nagore Rodriguez I ORDIZIA 

Asteazkenero bezala, gaur jen­
de ugari bilduko da Ordiziako 
azokara. Gaurkoa, ordea, des­
berdina izango da. Ohi bezala, 
euskal jaien barnean erakuske­
ta, lehiaketa eta azoka bereziak 
izango dira. Horretaz guztiaz 
gozatzeko 40.000- 50.000 lagun 
biltzea espero dute antolatzai­
leek. 

Ekitaldi entzutetsuena gazta 
lehiaketa den arren, beste hain­
bat erakusketa eta lehiaketa 

izango dira goiz osoan, eta J e­
sus Mari Lariz antolatzailearen 
hitzetan, «ganadu, fruta eta ba­
razki , perretxiko eta lumago­
rrien lehiaketak gaztarena be­
zain garrantzitsuak dira». 

Urtero jende andana gertura­
tu ohi da Gipuzkoako baserrita­
rrek ekartzen dituzten barazki, 
fruitu eta beste hainbat produk­
tuak ikusi, dastatu eta erostera. 
Guztira 400 postu baino gehia­
go ikusi ahal izango dituzte 
Goierriko herri horretara bildu­
ko direnek. 

Gipuzkoako baserritarrak 
izaten dira nagusi azokan, hala 
ere, bada Bizkaitik Ordiziara 
etortzen denik ere, Gatikatik 
edo Bilbotik, esaterako. 

Festa herriko txoko guztietan 
Bi lehiaketa izango dira, gazta 
lehiaketa entzutetsu az gain. As­
teazkenero Ordizian izaten di­
ren 60 baserritarren arteko 
lehiaketa izango da lehena. Eta 
bigarrena, beste 30 bat baserri­
tarren artekoa. 

Fruta eta barazki, eta perre-

I{) 943887961 • Faxa: 943164704 • Majori 3· 91 P.k. • 20240 Ordizia (Gipuzkoa) 

Mendizabal, 2 

FRUTAK - BARAZKIAK 

ARTISAU-ERAN 
EGINDAKO KONTSERBAK 

MUJIKA 
w 943 88 28 41 - ORDIZIA 

Plaza Nagusia, 6 
Biltegia: w 943 18 72 20 - IDIAZABAL 

Aukera hau galduko al duzu? 

GAUR 
09:00: Goiz eresia Ordiziako txistularien, 
Tolosako dultzaineroen eta Zumarragako 
trikitilarien eskutik. 
10:00: Gazta, ganadu, fruta eta barazki, 
luma gorrien eta perretxikoen erakusketa eta 
lehiaketak. 
12:00: Joxe Migel Barandiaran plazan, fruta, 
barazki eta perretxiko lehiaketen sari 
banaketa. 
12:30: Garagartza plazan, gana du eta 
luma gorri lehiaketen sari banaketa. Ondoren, 
bertsolarien, dultzaineroen eta trikitilarien 
saioak. 
13:00: Beti-Alai pilotalekuan, gazta 
lehiaketaren sari banaketa. 
17:30: Beti-Alai pilotalekuan, profesionalen 
esku-huskako pilota partidak: Beloki Il.a­
Medina bikotea Salaberria- Balerdiren aurka. 
Koka-Barriola bikotea Olaizola Il.a-Pascualen 
aurka. 
19:00: Euskal dantzen erakustaldia 
herrigunean Alkartasuna-Ohiaka taldearekin. 
19:30: Jose Migel Barandiaran plazan, herri 
kirolen erakustaldia. Harriak jasotzen: Inaki 
Perurena eta semea. Aizkolariak: Donato 
Larretxea eta Floren Nazabal. Fernando 
Mendizabalek hainbat kirol egingo ditu. 
19:30: Trikitilarien kalejira herrigunean. 

txikoen erakusketa, salmenta 
eta lehiaketa Barandiaran pla­
zan izango da. Lehiaketako sa­
riak 12:00etan banatuko dira 
plazan bertan. Garagartza pla­
zan, aldiz, asteazkenero egin 
ohi den azoka paratuko dute. 
Ganaduaren txokoa Plaza Na­
gusia izango da, bertan 60-80 
abelburu inguru bilduko dira. 

Halaber, artisauak ere bildu­
ko dira azoka berezira, haiek 
Goen plazan, Nikolas Lekuona 
plazan eta Urdaneta kalean 
izango dira. 

Ordiziako azokako antolatzailea 

«Ganadu, fruta eta 
barazki, perretxiko eta 
lumagorrien lehiaketak 
gazta rena bezain 
garrantzitsuak dira» 

Bestalde, Idiazabal gazta sal­
gai izango da Arboledan, ber­
tan Arabar- Errioxako ardo sal­
tzaileak ere bilduko dira. 

Gaztaren gune nagusia, or­
dea, Beti Alai frontoia izango 
da. Bertan gazta lehiaketa eta 
enkantea egingo dira. Kanpo­
an, berriz, azken 8 urteotako 
irabazleen gaztak dastatu eta 
erosi ahal izango dira. 

Gazta enkantera jende asko 
biltzen dela dio Larizek: <den­
deak irabazlearen gazta erdia­
ren gatik zenbat diru ordain­
tzen den ikusi nahi izaten du». 
Ekitaldi hori 13:00etan hasiko 
da pilotalekuan. 

Baina ez da hori jendea era­
kartzen duen ekintza bakarra. 
Antolatzaileen arabera, lehia­
keta guztiek jendearen arreta 
bereganatzen dute. 

Goizean lehiaketak nagusi­
tuko dira, eta arratsaldean, be­
rriz, herri kirolek hartuko dute 
protagonismoa; besteak beste, 
harri-jasotzaileak, eta aizkola­
riak ariko dira. 

Egun osoan, gainera, musika 
eta dantzak nagusituko dira ka­
leetan, Ordiziako txistularien, 
Tolosako dultzaineroen eta AI­
kartasuna-Ohiaka dantza tal­
dearen eskutik, besteak beste. 


